
പതിനാറാം കേരളനിയമസഭ

രണ്ടാം സമ്മേളനം

നക്ഷത്രചിഹ്നമിടാത്ത ചോദ്യം നമ്പർ: 237 12-10-2026-ല്‍ മറുപടിയ്ക്ക്

കെ. കരുണാകരൻ മെമ്മോറിയൽ ഗവൺമെൻറ് മെഡിക്കൽ കോളേജ്

ചോദ്യം ഉന്നയിച്ച അംഗങ്ങൾ

ശ്രീ. എം. ആർ. ബൈജു

മറുപടി നൽകിയ മന്ത്രി

ശ്രീ. കെ. മുരളീധരൻ

(ആരോഗ്യ - ദേവസ്വം വകുപ്പ് മന്ത്രി)

(എ)  തിരുവനന്തപുരത്തെ കെ. കരുണാകരൻ മെമ്മോറിയൽ ഗവൺമെൻറ് മെഡിക്കൽ കോളേജിൽ

അടുത്ത അധ്യയന വർഷം 100 എം ബി ബി എസ് സീറ്റിൽ പ്രവേശനം അനുവദിക്കാൻ അനുമതി

ലഭിച്ചിട്ടുണ്ടോ; വ്യക്തമാക്കുമോ;

മറുപടി: തിരുവനന്തപുരം ജനറല്‍ ആശുപത്രി, തൈക്കാട് സ്ത്രീകളുടേയും കുട്ടികളുടേയും ആശുപത്രി

എന്നിവയെ ടീച്ചിംഗ് ആശുപത്രികളായി ഉള്‍പ്പെടുത്തി ജനറല്‍ ആശുപത്രി ക്യാമ്പസില്‍ 100

എം.ബി.ബി.എസ് സീറ്റുുകളോടെ കെ. കരുണാകരൻ സർക്കാർ മെഡിക്കൽ കോളേജ്

ആരംഭിക്കുന്നതിന് സര്‍ക്കാര്‍ ഉത്തരവാകുകയും എസ്സെൻഷ്യാലിറ്റി സർട്ടിഫിക്കറ്റ് അനുവദിക്കുകയും

ചെയ്തിട്ടുണ്ട്.    കേരള ആരോഗ്യ ശാസ്ത്ര സർവ്വകലാശാല, നാഷണല്‍ മെഡിക്കല്‍ കമ്മീഷന്‍

എന്നിവയുടെ ഇന്‍സ്പെക്ഷനായി പോര്‍ട്ടലുകളില്‍ അപേക്ഷ സമർപ്പിച്ച് പ്രസ്തുത മെഡിക്കൽ

കോളേജിൽ അടുത്ത അധ്യയന വർഷം ക്ലാസുകൾ ആരംഭിക്കുന്നതിനുള്ള നടപടികൾ

ത്വരിതഗതിയിൽ സ്വീകരിച്ചു വരുന്നു.

(ബി)  കോടികൾ മുടക്കി 10 വർഷം മുമ്പ് കെട്ടിടങ്ങൾ ഉൾപ്പെടെയുള്ള അടിസ്ഥാന സൗകര്യങ്ങൾ

ഒരുക്കിയിട്ടും മുൻ സർക്കാരിന്റെ കാലത്ത് മെഡിക്കൽ കോളേജിന്റെ പ്രവർത്തനം ആരംഭിക്കാൻ

കഴിയാതിരുന്നത് മുൻ സർക്കാരിന്റെ അനാസ്ഥ ആയിരുന്നോ എന്നത് വിശദമാക്കുമോ?

മറുപടി: 15/06/2013-ലെ ജി.ഒ.(എം.എസ് ) നമ്പർ 250/2013/എച്ച്. ആൻഡ്. എഫ്.ഡബ്ല്യു.ഡി

ഉത്തരവ് പ്രകാരം തിരുവനന്തപുരം ജനറല്‍ ആശുപത്രിയേയും തൈക്കാട് സ്ത്രീകളുടേയും കുട്ടികളുടേയും

ആശുപത്രിയേയും ചേര്‍ത്തു കൊണ്ട് തിരുവനന്തപുരം ജില്ലയിൽ സർക്കാർ മേഖലയിൽ രണ്ടാമത്

മെഡിക്കൽ കോളേജ് സ്ഥാപിക്കുവാൻ ഭരണാനുമതി നല്‍കുകയുണ്ടായി.   28/02/2015-ലെ സർക്കാർ

ഉത്തരവ് ജി.ഒ.(എം.എസ് ) നമ്പർ 37/2015/എച്ച് .ആൻഡ് എഫ്.ഡബ്ല്യു.ഡി പ്രകാരം

തിരുവനന്തപുരം ജനറല്‍ ആശുപത്രി ക്യാമ്പസിലെ പുതിയ സര്‍ക്കാര്‍ മെഡിക്കല്‍ കോളേജിനു

വേണ്ടി അധ്യാപക അനധ്യാപക തസ്തിക സൃഷ്ടിച്ചുകൊണ്ട് ഉത്തരവാകുകയും ചെയ്തു. തുടര്‍ന്ന്, 2016-17

അധ്യയന വര്‍ഷം തന്നെ പ്രസ്തുത മെഡിക്കല്‍ കോളേജില്‍ 100 എം.ബി.ബി.എസ്. സീറ്റുകളിലേയ്ക്ക്

പ്രവേശനം നടത്തുന്നതിന് ഇന്ത്യന്‍ മെഡിക്കല്‍ കൗണ്‍സിലില്‍ നിന്നും അനുമതി

ലഭ്യമാക്കുന്നതിനായി ടി കോളേജിലേയ്ക്ക്    26 അധ്യാപക തസ്തിക കൂടി 25/02/2016-ലെ സർക്കാർ

ഉത്തരവ് സ.ഉ.(കൈ.) നമ്പർ 60/2016/ആ.കു.വ. പ്രകാരം സൃഷ്ടിക്കുകയുണ്ടായി. എന്നാല്‍, മേല്‍

പറഞ്ഞ തസ്തികകള്‍ 27/09/2017-ലെ സർക്കാർ ഉത്തരവ് ജി.ഒ.(ആർ.ടി) നമ്പർ 2653/2017/എച്ച്.



ആൻഡ് എഫ്.ഡബ്ല്യു.ഡി പ്രകാരം ഗവ. മെഡിക്കൽ കോളേജ് കൊല്ലം, ഗവ. മെഡിക്കൽ കോളേജ്

തിരുവനന്തപുരം, മെഡിക്കൽ വിദ്യാഭ്യാസ വകുപ്പ് എന്നീ സ്ഥാപനങ്ങളിലേക്ക് മാറ്റി പിന്നീട്

സർക്കാർ ഉത്തരവ് പുറപ്പെടുവിക്കുകയുണ്ടായി. അതുകൊണ്ട് തിരുവനന്തപുരത്ത് പുതിയ മെഡിക്കൽ

കോളേജ് പ്രവർത്തനം ആരംഭിക്കുകയുണ്ടായില്ല. (ഉത്തരവുകള്‍ അനുബന്ധമായി ചേര്‍ക്കുന്നു.)

സെക്ഷൻ ഓഫീസർ

